2 нче сыйныф

Хабибуллин Раяз

Арча муниципаль районы 

Хәсәншәх төп гомуми белем мәктәбе

Җитәкчесе: Тазиева Гөлшат Сәйфеелхан кызы

башлангыч класслар укытучысы

Ут һәм тормыш

Миңа кайвакыт без яшәгән дөнья бик рәхәт, матур булып, ә кайвакытта бик куркыныч булып тоела. Дөрес, мин үзем әлегә рәхәт дөньяда яшим. Янымда яраткан әти-әнием, әбиләрем, абыем. Аллага шөкер, барыбыз да сау-сәламәт. Безнең авылыбыз дөньядагы иң матур урын, ә йортыбыз авылдыгы иң күркәм, иң уңайлысыдыр кебек. Тәрәзә төбендә берсеннән-берсе матур гөлләр чәчәк атып утыра, келт-келт итеп сәгать безнең бәхетле вакытыбызны санап бара. Нинди күңелле һәм рәхәт! Кич җитсә дә, өйдә якты, кыш булса да, бик җылы.


Тукта! Кичә генә мин телевизордан күргән йортта да нәкъ шундый ук бәхетле тормыш гөрли иде түгелме соң? Һәм бер мизгел эчендә ул юкка чык-ты, бөтен нәрсә челпәрәмә килде. Ә беләсезме нәрсә аркасында? Өйдән чы-гып киткәндә, өстәлдәге шәмнең янып калуына хуҗаларның берсе дә игъти-бар итмәве. Ут үрләде дә үрләде. Якындагы бизәкле салфеткага күчте, ә анна-ры бөтен дөньяны мизгел эчендә чорнап алды һәм барысы да бетте!


Юк, юк! Мин дөньяның бу куркыныч ягына күз салырга да куркам. Тик... күпме генә тырышсам да, бу чынбарлыклардан качып булмый. Утсыз яшәп булмый. Ул тормышта бер яктан караганда бик кирәкле булса да, икен-че яктан куркыныч та.Бик көчле шул ул ут дигән дошман.
 Әбием дә гел әйтә, карак берне алыр, ут ялап алыр, бернәрсә дә кал-дырмас ди. Ул инде белеп сөйләшә. Ут хәвефе белән бәйле  күптәнге бер ва-кыйганы да әбием сөйләгән иде. Безнең Хәсәншәех авылында 1930нчы ел-ларда булган бу хәл. Авылыбызның тау бите буйлап урнашкан тулы бер ура-мында кырыкка якын йорт берьюлы янып беткән. Утны берничек тә җиңә ал-маган авыл халкы. Изгеләр чишмәсе янына җиткәч кенә, утны су җыеп алган кебек булган. Ут юкка чыккан. Тик шул берничә сәгать эчендә авылның ярты гаиләсе йорт-җирсез калган.
 Бик зур хәсрәт, югалтулар китерә икән шул ут хәвефе.


Эх, минем хыялымдагы рәхәт, тыныч дөньяда гына яшәсәк иде бары-быз да. Ут хәвефе дә булмасын, сугышлар да кабатланмасын, табигать бәла-казалары да, юллардагы фаҗигалар да кимесен иде ул!
        Нинди матур булыр иде безнең тормыш,


Бөтен кеше тыныч яшәсә.


Бу дөньяда кылган эше өчен,


Үзен җаваплы сизсә.

